Sofie Andersen, 4. klasse
Informasjon frå skulen
Sofie er ei positiv jente som trivst godt på skulen. Ho har mange vener og samarbeider godt med andre. Ho er munnleg sterk og har eit allsidig og godt språk. 
Eleven har hatt vanskar med lesing og ordgjenkjenning sidan 1. klasse. Det tok tid før lesekoden blei knekt, og eleven trengde mange repetisjonar før bokstavar og lydar blei automatiserte. På 2. trinn gjekk det litt betre. Nasjonal kartlegging i lesing var ikkje på kritisk nivå. 
Eleven brukte Aski Raski for å få tilpassa lesetrening. Særleg på 3. trinn blei det jobba mykje med ordgjenkjenning. Framleis syntest skulen at eleven las sakte og unøyaktig. Våren 2020 var det mykje heimeskule. 
Eleven blir godt følgt opp heime, men ny nasjonal kartleggingsprøve i lesing viste avkodingsvanskar og vanskar med leseforståinga. Skrivinga fungerer betre enn lesinga, synest Sofies lærar. 
Hausten trinn 4 vel skulen å ha mest fokus på engelsk, der Sofie sine vanskar kjem klarast til uttrykk. Eleven får tilpassa opplæring i engelsk og eigne lekser. Engelsk skriving er særleg vanskeleg. Eleven har ikkje automatisert rekneoppgåver med pluss og minus under 20. Sofie har òg vanskar med klokka. Derimot har ho god forståing for posisjonssystemet og emne som geometri og måling. 
Eleven jobbar konsentrert, har god lytteforståing og følgjer godt med i klassen. Men læraren fortel at ho treng tid på gjennomføringa av ulike oppgåver.
Informasjon fra føresatte
Sofie har hatt ei heilt normal språkutvikling, og ingen artikulasjonsvanskar. Synet er undersøkt og funne ok. Sofie har ein onkel som har dysleksi og mogleg også ei tante, men sistnemnde er ikkje fått noko utgreiing. 
No er foreldra urolege for lese- og skriveutviklinga til Sofie. Ho er blid og positiv og er blitt mykje lese for. I dag har ho klare aversjonar mot å lese og slit med å kome i gang med leksene.
Kommentarar til testsituasjonen og gjennomføringa
Sofie har nynorsk som opplæringsspråk og er testa med Logos på nynorsk. Eleven jobba konsentrert og godt under testinga. Dei fleste deltestane blei gjennomførde på same dag, med ei innlagd pause på 15 minutt. To deltestar blei tekne den påfølgjande dagen, mens deltest 15, blei teken 5 dagar seinare. Totalt tok testinga 2 timar og 15 minutt.
Diktat Sjå vedlegg.
